
CAMPANA SUBSCRICION DE AVAIS MANCOMUNADOS
SOLICITUDE DE EMPRESTITO DE SINERXIA A COOP57 SERVIZOS FINANCEIROS ETICOS E
SOLIDARIOS 2015

1. MOTIVACION E CARACTERISTICAS DO EMPRESTIMO

A Federacion de Cooperativas SINERIXA somos unha asociacion de asociacions de
cooperativas, conformada por cinco organizacions sécias que, desde 1994, e sen animo de lucro,
desenvolvemos a nosa actividade no ambito territorial de Galiza, e que abrangue desde un labor
representativo da base social até a sensibilizacion e divulgacion do cooperativismo e a economia
solidaria através de actividades formativas, de asesoramento e de organizacion de eventos. Para
mais informacion, visitar o web : www.sinerxia.org

Para financiar os gastos normais de funcionamento e a programacion de actividades para
o periodo 2015-16, acordamos solicitar a Coop57 Servizos Financeiros Eticos e Solidarios, da
que facemos parte como socia de servizos, un empréstito coas seguintes caracteristicas :

IMPORTE : 18.000,00 € / Dezaoito mil euros.

PRAZO DE AMORTIZACION : 12 meses sendo seis de caréncia.

MODO DE AMORTIZACION : Por cotas mensuais

TIPO DE XURO : 6,75 % anual.

OUTROS GASTOS : A operacion non tera ningun tipo de comision e gasto adicional.

Esta é a cuarta solicitude de empréstito que realiza SINERXIA a Coop57, tendo as
anteriores amortizadas.

Ademais, SINERXIA ten contratada unha poliza de crédito con Caixa Rural Galega Coop.
por importe de 20.000 € desde Abril de 2015, a doce meses, para o0 mesmo fin que o empréstito
solicitado a Coop57.

Por ultimo, desde SINERXIA acreditamos que a nosa actividade e as necesidades a satisfacer
através desta solicitude, responden as condiciéons que Coop57 exixe as suas entidades soécias
para que poidan recibir financiamento que son :

- Ter unha finalidade de interese social, en amplo senso.
- Ter arraigamento no territério

- Colaborar na construcion dunha sociedade mais solidaria

- Funcionamento con critérios de xestién democratica e autonomia.

- Viabilidade economica

- Caracter non lucrativo ou lucro limitado.

- Ter capacidade suficiente para retornar o importe do empréstimo solicitado.

Para elo xuntamos con este informe, 1) a memoria actualizada da entidade; 2) prevision de
orzamentos para 2015 e caixa 2015-16; 3) contas anuais de 2014.

2. AVAIS PERSONAIS MANCOMUNADOS

E unha das caracteristicas da natureza non bancaria de Coop57, que lle permite &
Cooperativa desenvolver certos procesos de acordo cos principios de capacidade e liberdade,
como o son garantir as achegas de capital das sécias colaboradoras e a viabilidade da
continuidade na aprobacion de empréstitos as entidades socias de servizos por parte da
Cooperativa.

Os avais personais mancomunados son o sistema de garantias de Coop57, que permite
acceder as entidades socias a financiamento, coas seguintes caracteristicas :

— Supofien un compromiso persoal e individual das socias da entidade solicitante e da sUa
contorna co proxecto a financiar, en base ao principio de cofiecemento e confianza.

— Daquela este compromiso non supon unha imobilizacion e desembolso de difeiro;
depositos, fianzas,... para as avalistas.

— Permite ter informacion do nivel de implicacion da entidade financiada coa sua base
social e a slia contorna, e a confianza que xera a devandita entidade nas mesmas.

— Tamén permite reducir o risco da operacion de empréstito tanto para a entidade
beneficiaria como para Coop57, canto mais se reparta o importe do mesmo entre mais
avalistas.

— Formalizanse através dun documento privado, que non precisa de tramitacion notarial, e
no que non se solicita informacion econdmica e patrimonial da avalista (néminas; ...)

— Cada persoa e entidade avalista apenas respondera pola parte do empréstito que avale,
no caso de que a entidade beneficiaria do mesmo non poida afrontar a sta devolucién. O
ritmo e importe da devolucion da cantidade avalada fixarase de forma conxunta entre a
fiadora e Coop57, de acordo coas posibilidades da primeira e non implicara a aplicacion
de xuros sobre a mesma.

3. COMO PODES AVALAR O EMPRESTITO DE SINERXIA?

As persoas e entidades que queirades solicitar mais informacion e/ou formalizar o aval
para a operacion de empréstito a solicitar por SINERXIA , recomendamosvos facelo através do
teléfono 986 896 526 e/ou correo-e : sinerxia@sinerxia.org , seguindo os seguintes pasos :

1°) Confirmar a SINERXIA a tua vontade de subscreber un aval e o importe a avalar antes 1 do
de Setembro de 2015. O importe recomendado por avalista abranguera entre un minimo de
100,00 € e un maximo de 3.000,00 €.

2°) Despois da data antes exposta, solicitaremos a cada avalista cumprimentar e asinar o modelo
de aval para este empréstito, que xuntamos con este informe. O aval sera enviado, xunto co DI
para particulares ou CIF para entidades, en formato escaner a SINERXIA para sGa revision e
confirmacion.

3°) Envio por correio ordinario do orixinal do aval a sede social de SINERXIA situada na rla
Fernandez Villaverde, 4 1° Andar Dereita 36002 Pontevedra.

Agradecemos a difusion desta informaciéon entre aquelas entidades e persoas que
puidesen ter vontade de colaborar.

Por ultimo, SINERXIA de acordo aos principios de confianza e transparéncia coas avalistas
desta solicitude de financiamento, comprométese a unha informacion permanente a respeito da
resolucion e evolucién da mesma. A saber, o nimero de avalistas e importe avalado; a resolucion
da solicitude por parte de Coop57; o contrato do empréstito asinado entre SINERXIA e Coop57;
calquera incidéncia no proceso de amortizacion parcial e a cancelacion da mesma.

Pontevedra, 27 de Xullo de 2015

